
Абри Ақәҵара Аҧсны Аҳәынҭқарра Азакәан "Аҧсны Аҳәынҭқарра 

Амилаҭтә банк (Аҧсны Абанк) азы" инашьашәаланы иҳәаақәнаҵоит аффинациа 
зызуу хәызмоу аметаллқәа (ахьы, араӡны) (анаҩсан – аффинациа зызуу хәызмоу 
аметаллқәа) рзы аҳасаббаратә ахәқәа Аҧсны Абанк ала рышьақәыргылареи 
акьыҧхь ахь рцәыргареи аҧҟара. 

1. Аффинациа зызуу хәызмоу аметаллқәа – ари аффинаж абзоурала 
(еиуеиҧшым аилаҧсақәа рҟынтәи арыцқьара) ироуз аиларҭәа, агранулақәа, 
алагара, ирылоу зыцқьара акыр иҳараку ибзиоу металлқәоуп. 

2. Аҧсны Абанк ишьақәнаргылоит аффинациа зызуу хәызмоу аметаллқәа 
рзы аҳасаббаратә ахәқәа, акредиттә еиҿкаарақәа рҟны аҳасабеилыргаратә 
ҳасаббара ахықәкқәа рзы. 

3. Аффинациа зызуу хәызмоу аметаллқәа рзы аҳасаббаратә ахәқәа Аҧсны 
Абанк иаиуеит Урыстәылатәи Афедерациа Абанк Хада аофициалтә саит 
www.сbr.ru аҟынтәи, дара Урыстәыла Абанк иаҧхьаӡоит аҳасабкра амомент азы 
аус зуа, аџьармыкьа ахәқәа рышьақәыргылара астандарттә процедурақәа 
рымҩаҧысраан напынҵалатәи аметалл азы лондонтәи аџьармыкьа "спот" аҟны 
иазгәаҭоу ахьи араӡни рыхәқәа рҵакқәа рыҳасаб баны, урҭ амааҭқәа рахь 
ииагахоит аҳасаббаратә ахәқәа рышьақәыргылара амш иашьҭанеиуа амш азы 
аус зуа урыстәылатәи амааҭ азы США адоллар аофициалтә курс ала. 

4. Аффинациа зызуу хәызмоу аметаллқәа рзы аҳасаббаратә ахәқәа 
шьақәнарҕәҕәоит Аҧсны Абанк адҵа, абри Ақәҵарахь Аҧшьы аформа 
инақәыршәаны, уи амч аиуеит адҵа анапаҵаҩра амш иашьҭанеиуа аусурамш азы, 
аус ауеит аффинациа зызуу хәызмоу аметаллқәа рзы аҳасаббаратә ахәқәа 
рышьақәыргыларазы Аҧсны Абанк анаҩсантәи адҵа амч аиуаанӡа, даҽакы 
Аҧсны Абанк актқәа рыла иҳәаақәҵамзар. 

5. Аффинациа зызуу хәызмоу аметаллқәа рзы аҳасаббаратә ахәқәа 
цәырыргоит Аинтернет акаҭаҟны Аҧсны Абанк аофициалтә саит ахь урҭ 
рышьақәыргылара амш азы (www.nb-ra.org). 

6. Абри Ақәҵара амч аиуеит 04.09.2015 ш. инаркны. 
 

 
Аҧсны Аҳәынҭқарра 

Амилаҭтә банк 

Ахантәаҩы        Б.В. Бараҭелиа 

